YOSHLAR ORASIDA ICHKILIKBOZLIKNING OLDINI OLISH! ALKAGOLIZM!

Ichkilikbozlik – bu tez-tez va ko’p miqdorda spirtli ichimliklar iste’mol qilish tufayli paydo bo’ladigan, unga kuchli ishtiyoq bilan kechadigan, surunkali xastalik hisoblanadi. Bu holat “bosh og’riqqa” ehtiyoj, shaxsning o’ziga xos o’zgarishi, somatik(ichki) va ijtimoiy oqibatlarga olib keladi. Bu zararli illatga olib keluvchi omil alkogoldir. Lekin kasallikning paydo bo’lishi uchun faqat alkogolning o’zi etarli bo’lmay, ichkilikbozlikning rivojlanishida ijtimoiy, psixologik va biologik omillar qatnashadi.
Shaxs ma’lumoti, oilaviy ahvoli, moddiy ta’minoti, jamiyatdagi o’rni, ichkilikbozlikka munosabati va boshqalar ijtimoiy omillar guruhiga kiritiladi. Ichkilikbozlik rivojlanishidagi psixologik omillarni kishining alkogol beradigan xushkayfiyat, quvnoqlik holati, engil tortish, “hayotdagi qiyinchiliklardan qochish” intilishlari tashkil etadi. Biologik omillar deganda irsiy moyillik, modda almashinuvining buzilishlari, xususan V va S vitaminlar balansi, qonda xlor va natriyning o’zaro nisbati buzilishi, adrenalin bilan adrenoxrom o’rtasidagi muvozanat buzilishi tushuniladi. Mastlik (alkogolь bilan o’tkir zaharlanish) – spirtli ichimliklarning psixotrop ta’siri tufayli vujudga kelgan ruhiy, vegetativ va nevrologik buzilishlar majmuidir.
Surunkali ichkilikbozlik somatik kasalliklarni keltirib chiqarishi natijasida, ko’plab insonlarning o’limiga sabab bo’lib kelmoqda. Jahon sog’liqni saqlash tashkilotining bergan ma’lumotiga ko’ra, ichkilikbozlik natijasida vujudga kelgan kasalliklarning o’lim ko’rsatkichi bo’yicha, yurak qon-tomir kasalligi va o’sma kasalliklaridan keyingi o’rinda turar ekan.
AQShning statistik ko’rsatkichlari bo’yicha, surunkali ichuvchilarning spirtli ichimlik ichmaydiganlarga nisbatan o’rtacha o’lim ko’rsatkichlari ikki barobarga yuqori ekan. Bu esa inson umrini 17-18 yilga qisqartiradi.
Ichkilikbozlikning millat genofondiga ta’siri yuqori. Chunki, tug’iladigan chaqaloqlar, ruhiy va jismoniy zaif bo’lib dunyoga keladi. Ushbu zararli illat natijasida inson sog’ligidan ayriladi va ish faoliyati pasayadi. Shuningdek, oilada o’zaro kelishmovchiliklar va oila buzilishi vujudga keladi. Shaxsning insoniy fazilatlari yo’qolib, bu kimsa mehnat qilmay hayot kechirish tarziga o’tadi. Bu yo’lga kirganlarning davolash va reabilitasiya qilish qanchadan-qancha mablag’ni talab etadi.
Muntazam tarzda spirtli ichimlikni iste’mol qilish oilaga va jamiyatga katta salbiy ta’sir qiladi. Shuning uchun ham alkogolga qarshi tadbirlarda, bemorlarni davolash va ijtimoiy darajada tiklash bilan birga, ichkilikbozlik kasalligining oqibatlarini, uning oldini olishni, ya’ni spirtli ichimlik ichish va iste’mol qilishga olib keluvchi omil va sabablarni yo’qotishdan iboratdir.
Tekshiruvlar shuni ko’rsatadiki, alkogolь iste’moli qanchalik yuqori darajada bo’lsa, vujudga keladigan muammolar ham o’tkir tus olib ko’payib boradi. Alkogolni iste’mol qilish darajasi bilan, kasallanish ko’rsatkichlarining bog’liqligi, o’lim va mastlik, ichkilikbozlik natijasida kelib chiqadigan jinoyatlar muhim o’rin egallaydi.
Shundan ma’lum bo’ladiki, birinchi o’rinda ichkilikbozlik kasalligiga ko’p miqdorda tez-tez kuchli spirtli ichimlik ichuvchilar chalinadilar. Bu toifaga asab tizimi bo’sh insonlar kiradi. Ular alkogoldan xayoliy qo’zg’alishlarni qidiradilar, hayotda vujudga keladigan to’siqlarga qarshi kuchsizlikni yo’qotish uchun spirtli ichimlik ichadilar. Uzoq va ko’p miqdorda, alkogolni iste’mol qilish, miyaning ish faoliyatini pasaytiradi. Markaziy asab tizimida salbiy o’zgarishlar keltirib chiqaradi, bularga fikrlash, xotira, sezgi va hokazolarning buzilishi kiradi. Ya’ni, birinchi o’rinda markaziy asab tizimining yuqori bo’limi zaharlanadi. Bunday holatda tashqaridan keladigan turli ruhiy ta’sirlarga chidamsiz va turli sharoit o’zgarishlariga moslashishlar qiyinroq bo’ladi. Ichki a’zolardan me’da-ichak tizimi zararlanadi. Me’dada hazm qilish funksiyasi buziladi. Alkogol me’da shilliq qavatini yallig’laydi. Bemorlarda surunkali gastrit, keyinchalik oshqozon va 12 barmoq ichak yara kasalini keltirib chiqaradi. Spirtga asosan jigar juda sezgir bo’ladi. Jigardagi modda almashinuvida faol ishtirok etuvchi hujayralar atrofiyaga uchrab, uning o’rnini biriktiruvchi va yog’ to’qimalari egallaydi. Alkogol ta’sirining neytrallovchi kuchi pasayadi. Jigar yallig’lanib, jigar sirrozi vujudga keladi.
Tekshiruvlardan shu narsa ma’lum bo’ldiki, jigar sirrozidan 2050 ta o’lim holatidan 81foizini alkogolni iste’mol qiluvchilar tashkil etgan. Ushbu xastalik tufayli yurak qon-tomir tizimida ham o’zgarishlar kechadi. Yurakning mushak tolalarida alkogol ta’siridan yog’ to’qimalari vujudga kelib, mushaklar bo’shashib, o’z ish faoliyatini bajara olmay qoladi. Bu esa vaqtidan avval, ateroskleroz va xafaqon kasalligiga olib keladi.
Davlatimiz tomonidan aholi salomatligini mustahkamlash maqsadida O’zbekiston Respublikasining “Alkogolь va tamaki mahsulotlarining tarqatilishi hamda iste’mol qilinishini cheklash to’g’risida” Qonuni qabul qilindi. Ushbu Qonunni qabul qilishdan maqsad alkogolь va tamaki mahsulotlarining tarqatilishi hamda iste’mol qilinishini cheklash sohasidagi munosabatlarni tartibga solishdan iborat. Ushbu hujjat fuqarolarning sog’lig’ini, avvalo, yigirma yoshga to’lmagan el farzandlarini alkogolь va tamaki mahsulotlarini iste’mol qilishning zararli ta’siridan, shu bilan bog’liq ijtimoiy va boshqa salbiy oqibatlardan himoya qilishga, shuningdek, jamiyatda sog’lom turmush tarzini shakllantirish hamda huquqiy shart-sharoitlarni yaratishga qaratilgandir.
Spirtli ichimlik reklamasining kuchliligi, idishlardagi yorliqlarning yorqinligi bilan ham o’ziga tortadi. Oilada yoshlarimizni nazoratsiz va e’tiborsiz qolishi, ota-onalarning bolalari oldida spirtli ichimliklarni iste’mol qilishi, salbiy ta’sirini ko’rsatmasdan qolmayapti.
Yoshlarda, katta yoshdagilarga nisbatan organizmning alkogolga chidamliligi ancha past bo’ladi. Vaqt o’tgan sari spirtli ichimlikka chidamlilik oshib borib, fojeali holat ichkilikbozlikning belgilari namoyon bo’lib boradi. Alkogolь zahriga, yoshlarning markaziy asab tizimining kuchsizligi, o’z navbatida spirtli ichimlikka tobelik va ichki a’zolarining ishdan chiqishiga olib keladi. Spirtli ichimlik ichish natijasida, gepatit (sariq), pankreatit (me’da osti bezi yallig’lanishi), endokrin kasalliklar, yurak faoliyatining buzilishi, qon bosimining o’zgarib turishi, nafas faoliyatining buzilishi, yuqumli kasalliklarga chidamlilikning pasayishi va ruhiyatda hamda markaziy asab tizimida salbiy o’zgarishlar kechadi.
Yoshlarga ichkilikbozlikning oldini olishda, avvalambor tarbiyaga ahamiyat berish va spirtli ichimlikning zararli ta’sirini to’g’ri tushuntirish kerak bo’ladi. Ota-onalar shuni unutmasliklari darkorki, zararsiz spirtli ichimlik umuman bo’lmaydi.
Ayniqsa, ayollarning spirtli ichkilikka ruju qo’yishi, hozirgi kunda jiddiy muammolardan biriga aylanib bormoqda. Ularning ichkilikbozlik kasaliga chalinishi erkaklardan farqli o’laroq spirtli ichimlikka moyilligi tezroq sodir bo’ladi. Ya’ni, erkaklarda kasallik rivojlanishi 7-10 yilni o’z ichiga olsa ayollarda esa 5 yil kifoya. Ichkilikning organizmga nojo’ya ta’siri ayollarda erkaklarga nisbatan ancha ertaroq kechadi. Asosan spirtli ichimlik jigar va me’daosti bezini zararlaydi. Ichkilikka ruju qo’ygan ayollarning xulqi, hayot tarzi yomon tarafga o’zgaradi. Natijada turli jinsiy kasalliklar kelib chiqadi.
Tadqiqotlar shuni ko’rsatadiki, ichkilikbozlikka chalingan ayollarning faqat 10 foizida jinsiy bezlarning normal faoliyati saqlanar ekan. Spirtli ichimlikni istemol qilish natijasida, ruhiy buzilishlar avj oladi. Ularning xarakteri o’zgarib, ya’ni jahldor, asabiy, faqat o’zini o’ylaydigan bo’lib qoladilar. Erkaklarga nisbatan ularda shaxs o’zgarishi va aql pasayishi tezroq avj oladi. Patologik o’zgarishlar ayollarning shu kasallikni tark etishni anglab etishlarida to’sqinlik qiladi. Shuning uchun ham kasallikning qanchalik darajada jiddiyligini anglamay, ichkilik ichishni to’xtatishga harakat ham qilmaydilar. Ayollarda xumor sindromi erkaklarga nisbatan, yumshoqroq o’tadi. Shuning uchun ham ular uzoq muddat shifokorga murojaat qilmaydilar. Ichkilikbozlikka chalingan ayollarning erkaklarga nisbatan avvalgi hayot tarzlariga qaytarish ancha mushkul va u ko’p vaqtni o’z ichiga oladi. Ayollarga bu kasallikni tark etishda shifokorlar va yaqinlaridan juda katta e’tibor va chidam talab qilinadi.
Jo’rabek TOIROV,
Respublika narkologiya markazi shifokori, narkolog

ICHKILIKBOZLIK, GIYOHVANDLIK VA KASHANDALIK. ULARNING ZARARLI OQIBATLARI
Insonning aqliy va jismoniy kamoloti kushandalari
Insoniyat o’tkir spirtli ichirnlik ishlab chiqarishni o’rganib olgandan buyon, uning o’zi bu ofat domiga tushib qoitnaslik uchim kurashib keladi. Afsuski, davrlar o’tishi bilan bu «kayfi shiiin zahar»ning xilma-xil turlari yaratildi. Bular ilgaridan ma'lum bo’lgan may, sharob, boda va endilikda keng urfga kirgan spirt, aroq, konyak, balzam, vino, pivo va boshqa shunga o’xshash narsalardan iborat bo’lib, barchasi inson umrining egovi hisoblanadi. Mazkur ichimliklar tarkibida etil spirit bo’lganligidan iste'mol qilgan kishini ma'lum muddatga sarxush qiladi. Bu odatni tez-tez takrorlash esa kishining alkogol domiga tushib qolishiga sabab bo’ladu
 Afsuski, hozirgi davrda, hatto o’smir-yoshlar, ayollar o’rtasida ham ichkilikbozlikka, giyohvandlikka, kashan-dalikka ruju qo’yish hollari uchramoqda.
 
Inson onadan ichuvchi yoki kashanda bo’lib tug’il-maydi, albatta. Buni keltirib chiqaradigan bir qator sabablar mavjud. Tug’ilgan kunlarni nishonlash, chaqaloq dunyoga kelishi munosabati bilan o’tkaziladigan turli tadbirlar, fuqarolar o’rtasida uyushtiriladigan gap-gashtak-lar, bitiruv kechalari, xatna to’ylari, nikoh to’ylari, quda chaqiriq va boshqa marosimlarda spirtli ichimliklarning tanovul etilishi bu illatning tomir otib ketishiga sabab bo’lmoqda.
 
To’y tantanalari, xursandchilik marosimlarida shu sho-diyona «gunohkorlari» sha'niga maqtovlar aytilib,  qadah ko’tariladi, yosh-u   qariga, ayol-u erkakka  shisha ichida «beozorgina» turgan og’uni ichish taklif etiladi. Bu holni tantanada ishtirok  etayotgan yosh bolalar ko’rib-kuzatib turadilar.   Kattalarning  bunday  qiliqlarini  ko’rgan bolada asta -sekin  undan tatib  ko’rish ishtiyoqi uyg’onadi,  Shun-day  qilib,  oz-ozdan  xursandchilik, kayf -safoni  boshidan  kechirgan    bola  ichishga o’rgana boradi. 
Bolalar o’rtasida ichkilikbozlik, giyohvandlik kabi tuzalishi qiyin bo’lgan vaboning tarqalishiga ota-onalarning o’z yumushlari bilan o’ta bandligi, bolalarni nazoratsiz qoldirishlari, oilaviy nizolar, ortiqcha boylik orttirishga ruju qo’yish, bolaning keragidan ortiq ta'minlanganligi va boshqa omillar sabab bo’lmoqda.
Ma'lumki, spirtli ichimliklarni iste'mol qilish, turli narkotik moddalarni chekish mamlakat taraqqiyotiga, inson kamolotiga salbiy ta'sir etadi. Shuning uchun ichkilik va nashavandlikdan saqlanishga da'vat etiladi.
Spirtli ichimliklar insonning ma'nan va aqlan rivojla-nishiga katta zarar yetkazadi. Undan ortiqcha iste'mol qilgan kishi na oilasi uchun, na jamiyat uchun foyda keltiradi, balki ularga katta talafotlar keltiradi.
'"Kaykovus, Yusuf Xos Hojib, Beruniy, Ibn Sino, Umar Xayyom, Sa'diy, Alisher Navoiy, Bobur kabi do-nishmandlarimiz ham ichkilikbozlikning’ zararli oqi-batlarini ko’rsatib, odamlarni unga ruju qo’ymaslikka daVat etganlar.
Alisher Navoiy ichuvchi kishi «yomon itdek odamlarga o’z-o’zidan hamla qiladi. Uni shunchaki yomon it emas, qopadigan it desa ham bo’ladi. Ichishlik ham dard o’ti, ham suvidir: yo’q, u do’zax o’ti ham to’fon suvidir... Bu o’tda to’rt unsurgina yonib, yo’q bo’lib ketmaydi, aql-u his, din-u islom ham yo’qoladi, deganlar.
Ichkilik odamni subutsiz, beburd, yolg’onchi, razil kishiga aylantirib qo’yadi. U miyaga qattiq ta'sir etib, jigarni, asabni ishdan chiqaradi, yurajt faoliyatini zaiflashtiradi.
Ichkilikka berilgan kishining hayoti, albatta, fojia bilan tugaydi.      
Bunday odam or-nomus, urf-odat va mulozamatlarni unutadi, rahm-shafqat degan tushutiVhalardaii uzoqla-shib ketadi, parishonxotir, nafosatsiz, didsiz bir maxluqqa aylanib qoladi.
Hakimlarning yozishicha, ichkilikka ruju qo’ygan kishida har turli illatlar paydo bo’ladi.
Kaykovus ta'biri bilan aytganda esa: «Sharobxo'rlik-ning hosili ikki narsadir: yo bemorlik, yo devonalikdir, chunki sharobxo’r yo mast bo’ladi, yo maxsur. Agar mast bo’lsa, devonalar jumlasidan bo’ladi, agar maxsur bo’lsa, bemorlar hisobiga kiradi, chunki xumor bemor-likning bir navidir. Demak, bunday ishga moyil bo’lish-ning nima keragi borki, yo kishi devona bo’ladi yoki bemor bo'ladi...»
Har qanday jamiyatning iqtisodiy, ijtimoiy, madaniy va ma'naviy taraqqiyotiga zarba beruvchi illatlardan yana biri giyohvandlik hisoblanadi. Giyohvandlik ham ichkilikbozlik singari inson salomatligining ashaddiy kushandasidir.
Giyohvand asli nasha, qoradori, ko’knori, geroin va shu kabi narkotiklarni iste'mol qilishga odatlangan odamdir. Bunday odamlarni o’z nomi bilan emas, balki bangi, nashavand, ko’knori deb atashadi.
Dastlabiga taniqli sayyoh Xristofor Kolumb Markaziy Amerikadan Yevropaga bir notanish o’simlikning bargini keltirgan edi. So’ng uning shifobaxsh moddasi va tutuni turli kasalliklarga dori deb, quritilgan bargni naycha qilib odamlarga chekishni o’rgatdilar. Albattaki, u paytda bu beozor ko’ringan bargning insoniyat uchun naqadar xavfli ekanligini bilmagan edilar. Bu o’simlik Yevropada birinchi bo’lib shved tabiatshunosi Karl Linney tomo-nidan xonakilashtiriladi va Jan Niko degan kishi «sha-rafi»ga undan olinadigan moddaga «nikotin» deb nom beriladi.
Olimlarning isbotlashicha, nikotin tutuni tarkibida nikotin, oltingugurt, ammiak, azot, is gazi, turli efir moylari, sianid kislotasi, chumoli kislotasi, sirka va valeriana kislotalari, shuningdek, inson organizmi uchun o’ta zararli bo’lgan boshqa har xil moddalar mavjud1. Bunday giyohlar asosan uchga bo’linadi: ko’knor giyohi, nasha giyohi, tamaki giyohi.
            Ko’knor tarkibida o’tkir ta'sir etuvchi narkotik modda bo’lib, uning tanasidan maxsus asboblar vositasida shilimshiq, yelimsimon modda sidirib olinadi. Bu modda «qoradori» deb atalib, undan iste'mol qilgan kishi jismo-niy va aqliy tomondan zaif, oddiy narsalardan vos-vosga tushib qoladigan, turli jinoyatlar sodir etishdan qaytmay-digan, bir umr farzand ko’rmaydigan ham bo’lib qoladi. «Qoradori»ni surunkali iste'mol qiluvchilarni xalqimiz «ko'knori» deb ataydi.
Nasha giyohini iste'mol qiluvchilar esa «bangilap» deb ataladi. Bangilik insonni odamiylik xususiyatlaridan mahrum etadi. Bunday dardga mubtalo bo’lganlar odam o’ldirish, o’g’irlik, qaroqchilik qilishdan ham toymaydilar. Nasha giyohi ba'zi joylarda yashirin holda ekilib, o’stirila-di. Bugungi kunda mamlakatimizda nasha giyohining za-rarli oqibatlarini tugatish maqsadida uni ekuvchi va ko’paytiruvchilarga qarshi keskin kurash olib borilmoqda, ular qonuniy javobgarlikka tortiladilar.
O’zbekiston Respublikasi Oliy Majlisi tomonidan «Gi-yohvandlik vositalari va psixotrop moddalar to'g’risida»gi Qonunning qabul qilinishi ham giyohvandlikning oldini olishda muhim huquqiy asos bo’ldi. .
Tamaki o’simligi jahon miqyosida maxsus ekilib ko’paytiriladi. Tamaki giyohidan turli xildagi sigaretlar, tanasidan moxorkalar, shuningdek, nos ham tayyorlana-di. Tamaki giyohidan tayyorlangan moddalarni chekish inson salomatligi uchun o’ta zararlidir. Kashandalar va nos-kashlarning aksariyati o’pka raki, asab, bo’g’ma kasalliklari bilan og’riydilar.
Kashandalik salomatlik uchun nihoyatda zararli odatlardan sanaladi. Sigaret chekish natijasida uning tarkibidagi nikotin moddasi inson a'zolariga qo’zg’atuvchi ta'sir ko’rsatib, qon bosimini oshiradi, mayda tomirlarni yanada toraytiradi, nafasni tezlashtirib, ovqat hazm qilish tizimining shirasini ko’paytiradi.
Chekish jarayonida nikotin va tamaki tutuni tarkibidagi boshqa moddalar inson a'zolarini zaharlaydi. Chekuvchilarning hadeb yo’taladigan bo’lib qolishi ana shundandir. Kashandalik og’iz bo’shlig’i, tomoq, nafas yo’llarida o’smalar paydo bo’lishiga olib kelishi mumkin. Chekuvchi odam kasal bo’lganda uning sog’ayishi ham og’ir kechadi.
Chekish miya quwatining pasayishiga olib keladi.
Narkotik moddalarning qaysi turini iste'mol qilishdan qat'i nazar, hammasi ham naslga yomon ta'sir etadi, giyohvand ayol yoki erkakning farzandlari tug’ma nogiron, mayib-majruh, aqli zaif, jismonan rivojlanmaydigan bo’lib tug’iladilar.
Giyohvand moddalarga o’rganib qolgan kishi organizmi uni vaqtida qabul qilmasa turolmaydi, bunday (nasha, ko’knor, qoradori, morfiy, kokain, geroin, kofein va boshqalar) moddalarga kuchli ehtiyoj sezaveradi. Bunda kishida bosh og’rig’i, yurak bezovtaligi, oyoq-qo’llarining qaltirashi, ter bosishi, lohaslik kabi holatlar paydo bo’ladi.
Giyohvand moddalarni surunkali iste'mol qilib yuruvchi, usiz yashay olmaydigan bunday kishilar atrof-muhit uchun ham, oila va jamiyat uchun ham xavflidir. Shu bois mamlakatimiz hududida giyohvandlik tomir otishining oldini olish va unga qarshi kurashish har bir fuqaroning vatanparvarlik burchi sanaladi.
 Sog’lom turmush tarzi — salomatlik garovi
Ba'zan oilada bola tug’ilishi quvonch emas, tashvish keltiradi. Ichuvchi ota-onadan ko’pincha aqlan zaif, dovdir farzandlar tug’iladi. Bunday bolalar ota-ona uchun ham, jamiyat uchun ham katta muammodir.
Kuzatishlar shundan dalolat beradiki, 1000 nafar aqli zaif boladan 500 nafarining onasi, 70 nafarining esa otasi ham, onasi ham spirtli ichimlik iste'mol qilar ekan. Fransuz vrachi Demma 28 yil davomida eri ham, xotini ham ichkilikbozlikka berilgan o’nta oilani kuzatgan. Bu oilalarda tug’ilgan 57 bolaning 25 nafari yoshiga yetmay o’lgan, 5 nafarida tutqanoq kasali bo’lgan, 5 nafarining bosh miyasida suv yig’ilgan, 12 nafari aqli zaif bo’lgan, faqat 10 bolagina sog’lom tug’ilgan. Tutqanoq kasali bilan og’rigan har 100 boladan 60 nafarining ota-onasi ashaddiy aroqxo’r bo'lganlar.
Iclikilik turli jinoyatlarning onasidir. Dalillarga murojaat qilinsa, 70 foizga yaqin qotillik, 80-90 foiz bezorilik asosan mastlikda ro’y beradi. Agar fuqarolar tomonidan spirtli ichimliklarni iste'mol qilish 35 foizga kamaytirilsa, qotillik kamida 40 foizga, bezorilik 25 foizga kamayishi aniqlangan. 100 gramm aroq ichish kishi jismidagi faol ishlayotgan 7500 to’qimani yo’q qiladi. 75 gramm aroq iste'mol qilingandan so’ng mushaklarning kuchi 20 dan 40 foizgacha kamayadi. Bu esa o’z-o’zidan mehnat unumdorligining pasayishiga olib keladi.
 25 foizga yaqin aroqxo’rlar mastlik paytida o’zini o’zi o’ldirishni o’ylaydi. 100 gramm spirtli ichimlik sportchini ikki haftaga ishdan chiqaradi. Spirtli ichimliklar ichish, chekish, ayniqsa, ayollar va yosh bolalarga kuchli va tez ta'sir etadi.
Ayol kishi bir-ikki yil mobaynidayoq alkogolga o’rganib qoladi. 13-14 yoshli o’g’il yoki qiz bolaga beriladigan bir qadah kuchsiz vino katta yoshli odamning bir shisha aroq ichgani kabi yomon ta'sir etadi.
Oilada ichkilikbozlikmi, giyohvandlikmi, kashandalikmi, nosvoy chekishmi — qaysi biri mavjud ekan, u yerda sog’lom fikrli farzand kamoloti, oilaviy baxtiyorlik, hamjihatlik, o’zaro hurmat-izzat haqida gap bo’lishi mumkin emas.
Oilaning sog’lom turmush tarzi, dunyoqarashi, ota- onaning halolligi, pokligi, mehnatsevarligi, e'tiqodi far-zandlarni ichkilikbozlikdan, giyohvandlikdan, kashanda-likdan asrovchi omillardir.
Mavzuni ulug’larimizning quyidagi o’gitlarini eslash bilan yakunlaymiz.
* * *
«May ichish Tangri so’zi bilan man qilingan...
U «yaramasliklar onasi»dir, unga berilish ham «yara-masliklar onasi» ko’chasiga olib keladi. Yomonroq ichuvchi unga mag’lubroq, har qancha yomonligi ko’rinsa, uning qoshida sevimliroq. Badmast uchun dam-badam ichish-dan qanday bahra borki, odamlikni o’ldirish uchun qadah-qadah zahar ichadi. Bir qultum may mastlaridan tartibsiz ashula, telba itlar ulushganidan nishona»1, deydi hazrat Alisher Navoiy.
Olim, fozil Rizouddin ibn Faxruddin aytadi:
«Odam bolasi aqlli, g’ayratli bo’lib dunyoga keladi, lekin uning aqlini, g’ayrat va ijtihodini ichkilik bitiradi. Dunyoda har narsani aksincha ko’rsatib turuvchi narsa ichimlikdir. Bir kishiga ichkilik qadahini beruvchi odam u bechoraning vijdonini va bir oilaning umidini o’ldirib, eng buyuk jinoyat qilgan bo'ladi».

Агар яқин кишингиз ушбу “оғу”га ружу қўйган бўлса, энг аввало унинг зарари ва таъсири ҳақида сухбатлашиб кўринг. Агар кор қилмаса, қуйидаги маслаҳатларимиз балки асқотар:

- Спиртли ичимликни ичишни бошлаган кишига одатда ҳар куни 1 стакан лимон шарбатини ичириш лозим экан.

- Сурункали ичкиликка берилган кишига қадимда қуритилган чаканда баргидан чой дамлаб берилган. Бундай чой жигардан алкоголь токсинларини чиқаришга ёрдам бериб, бир қатор витаминлар билан бойитади.

- Шифокорлар томонидан кишининг ичкиликка ружу қўйиши организмда калий моддасининг етишмаслиги билан изоҳлашади. Бу ҳолатда асал энг яхши даво воситаси бўлиши мумкин. Чунки асал калий моддасига бой бўлган маҳсулотлардан бири саналади.

- Қадимги даво чораларига кўра спиртли ичимлик ичаётган киши бир кунда 18 чой қошиқ асални 20 дақиқа оралаб, иссиқ чой билан ичиши лозим экан. 

- Хитой халқ табобатида спиртли ичимлик ичадиган кишининг шишасига ҳашарот солиб қўйилган. Бу кишини спиртли ичимликдан нафратланишига ва кўнгли қолишига сабаб бўлган экан

